
Opinion i Këshillit të Mediave të Shkruara të Kosovës ndaj 
ankesës së Hajrulla Çekut kundër portalit Gazeta Monitor 
 
 
Këshilli i Mediave të Shkruara të Kosovës në mbledhjen e 
tij të mbajtur më 27 shkurt 2018, shqyrtoi ankesën e 
Hajrulla Çekut kundër portalit Gazeta Monitor lidhur me 
artikullin “Zv Ministri i Edi Ramës, Hajrulla Çeku, që 
tentoi të destabilizonte Kosovës përmes një puçi”, botuar 
më 20 shkurt 2018, dhe nxori këtë 

- Ankesa miratohet  
 
 
 
 



 
 

A R S Y E T I M I 
 

 
Në ankesë, ndër të tjera thuhet se portali Gazeta Monitor 
shpifë në paragrqafin e parë të shkrimit kur reagimin e 
shoqërisë civile të asaj kohe e cilëson si përpjekje për 
“destabilizimin e Kosovës deri te rrëzimi i Qeverisë”. 
 
“Nisma e vitit 2011 erdhi si rezultat i shkeljeve 
procedurale në procesin e zgjedhjes së Behgjet Pacollit, 
president i vendit, më 22 shkurt 2011. Plani i veprimit 
ishte hartuar për të shprehur pakënaqësinë qytetare dhe si 
kërkesë për ruajtjen e integritetit të institucioneve 
shtetërore. E gjithë përmbajtja e planit të veprimit 
propozonte veprime qytetare, tërësisht demokratike dhe 
ligjore. Gazeta Monitor shpifë kur nismën e shoqërisë 
civile të asaj kohe e klasifikon si plan konkret se si 
duhej të veprohej për t’u rrëzuar qeveria. Në asnjë pikë të 
planit të veprimit e as në e-mailet e këmbyera, rrëzimi i 
qeverisë nuk ka qenë synim, as edhe i deklaruar në mënyrë 
implicite. Reagimi kishte ardhur si pasojë e shklejeve 
procedurale në procesin e zgjedhjes së presidentit të 
shtetit. Gazeta shpifë kur reagimin e shoqërisë civile e 
kualifikon si puç.”  
 
KMShK, pasi shqyrtoi ankesën dhe artikullin konstatoi se 
portali Gazeta Monitor e quan “mashtrues” Hajrulla Çekun 
duke ia mveshur se ka organizuar “puç” kundër pushtetit, 
por pa i mbështetur këto akuza me të dhëna konkrete, duke 
shkelur kështu Kreun II (Raportimi i së vërtetës) të Kodit 
të Mediave të Shkruara. Gjithashtu KMShK vendosi se 
artikulli i përmendur ka shkelur edhe Kreun IV (E drejta 
për t’u përgjigjur), pasi nuk i ka dhënë mundësi ankuesit 
të prononcihet lidhur me etiketimet që i m’veshen. 
  
Bazuar në atë që u tha më lartë, KMShK vendosi si në 
dispozitiv të këtij opinioni.  

